
re matajap, par kanen se manambai, kum kjaik re kad-ra nambaik i 
manatajandajau par kanen se manabaiñ i manaju’un natsjaun nda 
kichjau’ par manatajandajaun; 

lll. Manamjei kichjau’ par manatajandajau majau par ke badai ne 
matajap se batsjau, matéjep i ki’t ranjei par manatsjau nambik, ke 
lakjé bi’iat i re kicjau’ re riñkjiuik xi’iuik, par ke lamjei nda matejep 
ne kum’ús; 

lV. Manatsjau ke bàndai rapú se mjang par napú se tsjep acopio, bi’iat 
re kal’aja’l’ap xi’iuik par ke tatsajau lanjù re namaik i re l’ajau se 
limìi. 

V. Manatsaju nda ngul’ajau ke bi’iat lanjù, peuk lu’uei libiaun’bi’ia 
peuk se batei tily’iù peuk se tich’ajau, lu’ujuiñ u lutsjau riñjia ma 
mbù’ xi’iui.  

VI. Manatsjau ke lamei peuk manat’ei natju’u re let se kat re mbú 
xi’iuim, per rapú manal’u’up peuk manat’ei nal’aja’l’jap, kichjau’ i 
lahtjú’ majau, par re ngul’ajau latsjau majau.

Vll.Manatsjau ke lamei majau re kitch’ajau se tsjap par ke lake’ ne 
katajandajau, i bi’iat tambaik par manapup natsjau ne ngul’ajau i 
manamujup kun re tameiñ par malatsjau ne nda empresa 

Artículo 49. Ne kanam peuk se libiai, mananjú’ rer l’ajau se limí ka nda rapú mbú’ se 
kat re xi’iuik, batsjau re kamaik bakjat ne ngumjam ke bi’iat batsjau. 

 

Artículo 50. Bi’ia ka nda rapú se lichjau kanam manaljun majau bi’ia kad-er se 
batsjau re mbú xi’iuik, kum kjailk ta’eik ripi’i’ i mi’ia manakjun.

Artículo 51. Mi’ia re se batsjau re mbú xi’iui, i se mbakjat re mjam ne kanam 
manamep re riñkjiuik ke bamjei ne nambaik se manatju’u nakjé’. 

Artículo 52.  Ne kanam lumei ma nambep sad-ia se limip re mbu’ xi’iui, par ke latju’ 
latsjau ne derecho contsitucional bi’iat ta’l’ajau re mjam .

Artículo 33. Bi’iat lakjat ngumajam, ne kanam manatung i manakjùn nanù kad-er 
se tutsjaun ke mama’a lem batsjau re mbù’ xi’iui, kuans se skad-ra la’ei 
kun ne sjep articulo se gya ni’ijuiñ i pep se ba’ejei ne ley.

Tijiap Nui
Kichjap I Mjang Xi’iui 

Artículo 34. Lutueje ne k anam i peuk se libiai, manaú mi’ía re se ba’ejei’ bamang i/u 
mamep:
I.  Manatsjau ke lamei peuk mana’ei natsjau bi’ia kad-er se batsjau, pur 

re kichjau i kad-er se batsjau bi’iat, ke lakjé re mbú’ xi’iui i kad-er se 
namaké’ par latung, manatsjau i ke latsjau majau kad-er se batsjau 
re xi’uik.

ll. Manatsjau peuk ma nat’ei tal’ú’ par ke bi’iat re kum’ús i mbú’ xi’iui, 
peuk ma nat’ei natsjau re ngul’ajau bi’ia kad-er se tutsjam i re 
namjeng se batsjau xi’iuk.

lll. Manatsjau peuk ma nat’ei tatsjau’ re ki chjau majau, re se manamei 
ke majau lakjé’ re xi’iuik ke bama’au nda kanam, lamang peuk 
stiñkjía’ bi’ia kad-er batsjau, peuk bat’ei timbiaik. 

lV.  Manatsjau ke re kichjau‘ ng’uix se tsjep superior lumei re se 
batsjau re xi’iuik .  

V. Manambei majau kichjau re mbú’  se kat xi’iuik, manal’u’up peuk 
lu’uei lichjau re kichjau’ i kad-er se batju’u kum lu’uedi lutueje; ke 
bi’ia re kichjau secundaria, ke lamjei re kasau’t ng’uix lanjù i latse’t 
ke ra batsjau re xi’iuk.

VI. Ke bi’iat skad-ra lat’ei lal’ejei re mbù’ se kat xi’iuik, re kand-un ly’ik 
bi’iat re let bam’éjeu i batsjau bi’iat bakjat.

 Artículo 35. Re mbù’ se kat xi’uik bamjei ma nambaik kad-er 
 se malatsjau, par manamei i ke latsjau re programas i re kicghjau ng’uix, 

ke lakjé bi’iat , peuk se bat’ei kad nda Kanam.
 
Artículo 36. Ne kanam, i Peuk se libiai, bi‘ia kad-er se lutueje, skad-ra latei latsjau re 

ngul’ajau re mbú’ xi’iui i peuk se lutjueje, par ma nanjù natsjau re mang. 

rajuik njú’u i bi’ía kad-er se limii; maiñ kad-er se ni’iujuiñ ndeu meng, 
ndigyua bumang ne nguk’uix Constitución Política nde Skiñiung, i ne 
Kanam Ma’ai Ngubung. 

Artículo 2º. Nanjei ley sau par mbú’ xi’iui peuk se kat i paiñ re kad-át xi’iuik se sau 
kad-á kusau kunju’ mat kat u manei liñ’iujuiñ se lebiei ne Kanam Ma’ia 
Ngubung. 

Artículo 3°. Ne kimbiai se lumei ne kanam i re kamaik se kat ka nda se lu’uei 
libiai, bamjei re l’us se kat batsjau ne ngul’ajau, manatsé, manan’ejei, 
manatung i manaka’aut mi’ía, kad-er se tutsjaun i re se tatu’un, bakjat 
majam i kad-er se batsjau re mbù’ xi’iui. Pures lumei ne nambaik ne 
Sistema Estatal para el Desarrollo Humano y Social nde mbù’ xi’iui. 

Artículo 4º. Ne kamai se batung kad-ra kusau mbu’ se kat xi’iuik, lumei manamei 
nda tijiap se kuas najui ne ndabai par manatsjau ne ngul’ajau par re 
mbu’ xi’iui. 

Artículo 5º. Ka nda Kupú se kat xi’iuk rajuik re manal’ejei se ba’aut xi’iui u mut. Ne 
ley se ba’ejei u nip majau ndul’u, kujui ne kamai manak’ejep kad-er se 
manan’ejei. 

Artículo 6º.  Kuans se mjang re riñjia se limíi re mbú’ xi’iui, re kamaik se kat peuk se 
kanam, rajuik re manateik re riñjia, kum lu’uei nan’ejei re leyes.

Artículo 7º. Re riñjia se bamjei re let kamaik kun re mbú’, ne kanam peuk se libiai  
u re kamaik, kja’ lutuejet, manal’ajaut. Kuans se nip manakjat re mjam 
kujui sa’au manak’eje ne ley. 

Riñjia se bad-ua bamang ii
Re mbú’ xi’iui
Kutap tijiap
Tsjep bi’íat

Artículo 8º.  Par nanjei ley sau par mbú’ xi’iuik, peuk se kat re let se mbú ngul’ajau 
nde tatú’u i tatsjau sad-ía’, peuk se batei kat, ne kanam se kat i ke 
bumjei re kamaik se bak’eje’p par manatsjua nda ngul’ajau.

 Ranjeik let manat’ju’u manamjei re juang kjaik maje’eu ne ngujaung, 
batung ne kata’aul mbú’ u nde privado.

Artículo 9°.  Nanjei ley bapú ne tijiap re mbú’ xi’iui, par ke rajuik lamjei re l’ju’p peuk 
se ma’ai ne ngul’us’p se maká’at ne nik’ix kanjé’ i kad-er se manajú’u 
manemei. 

Artículo 10.  Ne ndanú i majau mananjú ne jurisdicción nde rapú mbú’ xi’iui, se 
bamang nanjei nguk’uix, lunuap manatsjau ka nda kupú’ ked-er se 
bumang manatsjau per si paiñ kja band-ua ne Constitución General 
nde ne República i ne Kanam. Sau par si kad-á riñja se nip manat’juu 
manakja’t m’jam.

 
Artículo 11.  Ne Poder Ejecutivo, jui ne lutueje manatsjau rapú’ l’ju’p nde rapú’ mbú’ 

xi’iuik se bama’au ne nda Kanam.
 
Artículo 12.  Mbut re tijiap i maiñ kad-er se lutuéjet manatsjau ka nda kupú puek 

lu’ui nan’ejei ne nanjei ley, mbú’ xi’iui, per paiñ raput se nip xi’iuik, sau 
bumjei nanjei tijia’p par ke manastjau i manak’éje’p, peuk bat’ei kat. 
Re mbú’ xi’iuik se nip bamjei ne ndanú ke paiñ xi’iuik, kjá’ manamjei ne 
tijiap i maiñ kad-er se lutueje’t sad-ía’ manatsjau.

Tijaiap nanui
Kad-er se tuju’ung tatsjaung

Artículo 13.  Lukuéje’p re mbu’ xi’iui se bumjei peuk bat’ei kat re let i se bakjat 
m’jam ka kad-á kupú’ xi’iui, pur rapú se bat’ei kje’ i peuk se bat’ei kat, 
paiñ se ndigyua bak’eje’p re kamaik iñ’íñ, se ndul’u pur ma net re iñ’íñ i 
kumá ndutsjau paiñ rajuik peuk se kat.  

Artículo 14.  Pur mi’ía, par nanjei ley, ma’ú’ i manú kanen ndabai ne nguk’uix xi’iui, 
pur ke ba’ú peuk bat’ei kat re let xi’iuik i kung re kamaik, peuk bat’ei 
batsjau kuan se batsjau rich’íjeiñ, peuk bat’ei l’jung i bat’ei bakja’t re 
m’jam, kad-er bumjei tijia’p i kad-er bumjei manatsjau, kad-er bat’ju’u i 
kjé’ majau kad-er se limii, kad-át se nip mbak’ajai’ i tsja’t. 

Artículo 15.  Re mbú’ xi’iuik bumjei niñja manakja’t m’jam kad-er se manatsjau 
rajuik, sua rajuik tikji bumjei niñja manakja’t re m’jam, ranjei bumjei 
manak’éjep re kamaik iñ’íñ, ne kamá’jaiñ se méjeu ma kanam peuk se 
libiei re kupú’.

 Ne le kamai jui manajú manasap’ re rik’ixt se sjep cartas e 
conocimientos i ndanú peuk mu’us, kum lu’ei najei ne ley nde najei 
nambe’en 41 fracción II del Código Civil del Estado i kad-ra ma se jui 
ndabai nú maas par majau malakat’.

Artículo 29. Ne kamai manameik bibiep se tsjep titulares y suplentes, ke manambep 
naljung ne kimbiai kja nda se tsjep katseu’t nkjua’an, kamut niñjia, 
sandal’t , kamejen l’uá u rapú se tsjep tequihuas, kad-es’t ng’uix , 
kandung tameiñ i ne chikí’ se tsjep comités de trabajo. 

Artículo 30.  Ne nguk’uix se lutsjau nda kamai lumei manamei ne ngusué ndapu 
manajap ke pur bi’iat lal’ejei’ majau, ke kja lumei. 

 Namú manajp ne chikí’ kamai se méjeu peuk se libiai, kelem manajú’ 
laké’. Ne Ngusué ndapú manajap se bama’au ne kamai manakjat pur re 
ku njú’ se lutueje ne kimbiai, i lumei namú ne le se lupu’ung ne kimbiai 
kuans se lutueje malateiñ.

 Pures ni nda le lumei kimbiai nde nda kum’ús u nda kanam se libiai 
manajú’ namei nui ne ngusué ndapú manajap.

 
Riñjia Se Bad-Úa Bamang Iv

Kad-Er Se Batsjau I Ne Kich’jau

Kutap Tijiap
Riñjia Se Mjang Ndeu Meng I Kad-Er Se Matsjau

Artículo 31. Re mbú’ xi’iui bamjei ne tijiap nde manamjang, manatsjau i manatsjap’ 
re kad-er se batsjau, peuk se stñkjía’ i re bants’ei.

 Ne kanam, se bi’iat tambaik re mbú xi’iui i majau lakjat ngumjam 
bi’iat rajuik, ndeuk se lutuejet, manake’et i manaka’aut ne ngatsep i 
manamejep bi’ia kad-er se tusjaun, kad-er se tukuajaiñ, peuk se stiñkjía’ i 
kad-ert se tichjau batsjau i re kakajaik ngumang tat gyius re mbú’ xi’iui. 

 Kupú mana’ei namep kad-er se l’ajaun’ re mbú’, par ma nakjé’, mankjun 
nutun i batjung mjang bi’ia kad-er se tutsjaun i kad-er se tanu’un. 

Artículo 32.  Rajuik manatju’u natsjau ke ni kua’ manamaik, manatset re xi’iuk,  
malatsjau kum batei kat i peuk se stiñjia nde ka nda kum’ùs se kat xi’uix 
ka nda kanam manatsé ma natung i mananù re mbù se batsjau re band 
s’ei’, bi’ia kad-er batsjau, kiñ’iajai’, bateiñ xily’íi’ u sad-ria maas ke batsjau.  

Pur kujui l’ajaun l’ù’u re riñjia xi’iui, peuk se batei baut i peuk se batei 
lets bateiñ majang mi’ia re xi’ui. 

  
Artículo 37. Re kad-ùn ly’ik lumbap re xikit, ke ma natuju namaik i ma nal’ejei na 

majang re kich’ajau  

Riñjia Se Bad-Ua Bamang V
Re Kily’ié I Ne Nabaik  

Artículo 38. Ne kanam manamei majau ne nambaik nde kily’iè, peuk batei bandajai 
re nabaik ke bapep el sistema estatal para el desarrollo y social re kumùs 
i re mbù’ xi’iuik.

Artículo 39. Ne kanam i peuk se libiai ,bi’ai re kiy’ié, manambep ke latju’u lakjé’ re 
xil’ié se limíi ne re mbú’ se kat re xi’iuik, kja’ peu ma’ei maké’ re xily’ié 
stikiuang, pur ke mamang ke nup limíi i ke laké’ kum ma’ejei ke bi’iat 
kad-er batsjau i bi’iat mbai, per lumei ke lal’ejei’ rapú se kat kupú se 
tsjep sistema estatal de salud.  

Artículo 40. Re se ljung  ne kily’ié manakja’aut ke latset re kad-et xi’iuik se kat, per 
lem ke lamei nda se tsjep aval comunitario.

 Ne kanam manaka’aut bi’ia re mbù’ xi’iui pa mananjú kad-er xily’ié 
stik’uiang njù’.

 Par lem manamjei rapù se batjù’u njù’ re xily’ié stikiuang rapú kad-et 
xi’iuik, i manatsjau ke skad-rá re xily’ié se alópata. 

Artículo 41. Ne kanam i peuk se libiai manal’aja l’ajap ke bi’iat matal’ú’ kun re 
xi’iuik , re nambaik maas li’iajaun’ ke lamei majau re bi’ia nambaik ser 
maas li’iajaun’ kuté majau’,nda’ujuiñ kijiang, riñgyié, l’ús sad-ía’ mas ke 
bape’ep re mbú’ i hre let xi’iuik. 

Artículo 42.  Ne kamai se méjeu ne kum’ús lem manad-íu’ i manamaik rapú ta’et 
kanjé’t i rapú se lukue’et ne le i, mi’iá re ndan’eiñ. 

Informática Legislativa 3 slattiva3

Ne Congreso nde kanam ma’ai ngubun
Ne Instituto nde Investigaciones Legislativas

Informática Legislativa

Ne Ley Reglamentaria nde Articulo 9º ne Constitución Política, nde 
se kua’ lutueje i peuk se bat’ei kat re xi’iuik

Kunju’ se ndustjau: 09 nde Nugum’au kiñgyie’p pikie nde 2003
Kunju’ se ndut’ejeiñ: 11 nde Nugum’au kiñgyie’p pikie nde 2003
Kunju’ se ndumjan: 13 nde Nugum’au kiñgyie’p pikie nde 2003

Nguk’uix se kutap matsjau 

Ne Ley se ndutueiñ ndumjang ne Periódico Ofi cial Edición Extraordinaria, ne 13 Ngum’au’ 
kiñgyie’p pikie ne 2003. 

Fernando Silva Nieto, kamájaiñ Constitucional ne Kanam Libre y Soberano Ma’ai 
Ngubum re let lal’ú: 
Ne Quincuagésima Sexta Legislatura Constitucional ne Kanam manamang re riñja se ba’ejei. 

Ne decreto nabé’en 591 

Ne quincuagésima sexta Legislatura Constitucional ne Kanam Libre y Sobrerano nde Ma’ai 
Ngubun, ndu’uei ranjei:

Ne Ley bad-uá buman ne Articulo 9° de la Constitucion Politica nde kanam, 
kad-er tumeiñ i peuk se tu’uiñ kuan re xi’iuik. 

Riñjia Se Bad-Ua Bamang I
Kad-er se bi’ía bumang

Artículo 1º. Ne nanjei ley lem skad-rá ba’ejei’ kun ne árticulo 9º nde ne constitución 
política ne kanam libre y soberano nde Ma’ai Ngumbung. Lumei niñja 
manamep re mbú xi’iui i bi’íat re let se ba’ús’t, kum peuk bat’ei timbiaik 
i maiñ re kamaik; i ne ngatsep, peuk se bat’ei kat, maiñ kda-er se 
bak’ajai, kad-er se nju’u, net, kad-er se kjé’, peuk bat’ei kat, xily’íé se 

Artículo 16.  Re mbú’ xi’iui bamjei mananju ne tijiap bi’iat se bumjei par bi’íat; re 
l’ajau se manatsjau re kamaik kuans se bam’ejeut bumjei manakje’ 
nanjei nguk’uix peuk se rajuik malakat. Re let se peuk bat’ei kat, bamjei 
manakja’t re mjam, kun re kamaik pur ke kung rajuik bamjei ne xily’íajau 
par manabái i manak’éje’p peuk se jui lutueje manatung saukupú. 

Tijiap ranju’ 
Re kamaik i re kandun 

Artículo 17.  Lukué’je’p kuans se tipiñ re let i ne kamai kum chikí’ kamai xi’iui, paiñ 
kuans se k’éje’ ne kamai, kum rajuik bat’ei nak’éje ndesde ndeu meng, 
re kamaik u kandung rajuik bumjei niñja majau manatsjau ne ngul’ajau, 
kjaik se manabú xily’ajau nda le u nda ndjui, lumei manasa’ u manamú 
sad-ía ngul’ajau nde kupu se ndutsjau ne mich’up, lumei mananú kanen 
ngulájau ne manatsjau.

Artículo 18.  Ne Kanam i re kanam se bama’au bi’ia re mbú’, rajuik bumjei niñja 
manak’éje’p re kamaik se nily’jieñ, gya ke rajuik manat’ujuiñ re riñja 
manatsjep, ne kamai i ne kamájaiñ par manat’ju’u manatsjau ne sad-ía 
l’ajau.

Artículo 19.  Ne ngul’ajaju ke bi’íat ba’aut re let i bakja’t re m’jam, re mbú xi’iui 
bumjei niñja manakjé’e’ ne kamai se malabéjeu ne kanam peuk se libiei, 
nanjei lé ne ngulájau se manatsjau Presidente nde Asuntos Indígenas. 

Artículo 20.  Ne ndjui lumei manamei ranjei tijiap kum kjáik ne kiuang par kad-á 
kimbiai nde kupú se kat rajuik. Ne Kanam peuk se libiei, bumjei mat’ja’au 
sad-ía nabaik kun raput kad-at l’us se limii kibiei par manatsje’p re riñjiuik 
peuk manat’ei manatsjau sad-ía’ l’ajau ke ne kamai manamép.

 

Riñjia se bad-ua bamang iii
Ne xily’iajau xi’iui

 
Artículo 21.  Ne Kanam lutsé peuk se bat’ei kat re let ka nda kupú’ kun rapu se lipii 

lu’iuik, ne xily’ajau se ba’ajei ne kamai, peuk se bat’ei tibieik kupu se 
kat, paiñ se batung, lukjuap re mjam re let se bamjei riñja, per rapú se 
lu’ui lukjuap mjam paiñ lumai manatsé ne Constitución General de la 
República, paiñ ne kanam nip rakájau manats’u ne derechos humanos.

Artículo 22.  Par nanjei ley ba’u ne justicia xi’iui, jui lutsjau i bape’ep kua’ se lumei 
riñja ka kad- á kum’us xi’iui, per paiñ raput se nip xi’iuik; kum bat’ei 
bakja’t mjam i se bad-ua ne Constitución Política de los Estados Unidos 
Mexicanos, ne Kanam. 

Artículo 23.  Par manakjé’ nanjei xily’iajau xi’iui par bi’iat, per re rich’iú ke lumei 
manaku’uts’ i maiñ re let se matéjet, tilyiajaiñ  lem re kamaik manakjun. 

Artículo 24.  Peuk se bat’ei kje’ ne nguk’uix jurisdiccional par ne xily’íajau xi’iui, ka 
kad-á kupú lumei manatsau peuk mana’ei i lumei manakja’t i manatsé 
kad-er se lutueje ka nda lé kum lu’ui bad-ua ne ley. 

 Paiñ ba’u ke limii ne sandal se méjeu ka nda kupú’ xi’iui, jui paiñ 
bupé’ep re mbú’ xi’iui, per lumei manatsé kum kamai bi’íat re let.

Artículo 25.  Par manatju’u manakjé’ rapú se ba’ajei ne kimiam nda se lumei ne 
kimbiai re kamaik xi’iuik , malatsjau kum lu’uei nan’ejei ne nda Kanam , 
i peuk manan’ejei ne nda ley .

 Sau manan’ejei majau re ndateik ke latsé bi’ía re tijiap se lumei ka nda , re 
tijiap se tumeiñ i, par manunún ndeuk ne najui lik’iajam , ne ngatsep.

 Bakja’p ne ngumjam re kamaik xi’iuik, paiñ bumjei nakjat kun Kanam 
peuk se libiai, nguk’uix ne tsjep ley. 

 Sau’ manal’ejei’ majau ndeuk se lutsé par ka nda, se maas li’iajaun’ par 
rikiuan i riñkji’iuk ke nkjá latsé bi’ia se tumeiñ ka nda.

Artículo 26.  Re ndatei se bamjei ka nda re kamaik xi’iuik, namá kju’uts kum bat’ei kat.

Artículo 27.  Ne kamai nde nda li kum’ús ke lutueje i kum ki miai , jui manad-íu’ riñjia 
se lutueje i manateik kum lu’uei nda kum’ús i maiñ peuik manal’ejei 
bi’iat re let .manakjat bi’ia re ng’uix se latsjau ; manajú natsjau ng’uix se 
lutueik re riñjia ,par manaú kja mbe banú’ i baú’  lan’iut ke bapep . 

Artículo 28.  Ne kamai jui ngutajau kum’ kjaik kanù nde nda kum’ùs par sad-ìa’ riñjia 
ke bad-ua basep’ ne nda ley bi’at’ re let’ se kat nda kum’ús xi’iui ke 
li’iajam ma laljet  bad-uan’ pur balei kunjú’ u pa lem ramat , manatjú’u‘ 
namát kun ne kamai par ke latsjap nda nguk’uix se tsjep acta ,par 
manad-ets’ re riñjia ke manajú’u manaké’ par nda ngul’ajau , bi’at re 
taniajat , kad-ung , let kal’aja’l’ajap’ kad-ún i kake’et u karat mass; 
maiñ re l’ujup i sanijap lipia’a ne le se li’iajam i ne mibielp’, u maiñ re se 
tanjeu ripi kat ; peuk se mat , kiñjup pu ramat ,kunjup se batjeu’, le se 
ndukué’ namai kimiai pur kusau kunjup’ .

Riñjia se bad-ua bamang vi
Kad-er se limii kimbiep kupú’

Artículo 43. Re mbú se kat xi’iuik manamjei ne tijiap nde manakjé’ bi’ia kad-er 
se limíi ne kum’ús i let se ma bad-uan mban’t, kupu se se bakjat ne 
ngumajam par ma natsjau ne namaik’ balei lixial se lu’uei nan’èjei ne 
xikì, kum jaik re se bamjei kimbia kat timiak ne xikì nde nda kanam i 
mi’ia ne kumùs skiñgyum.

Artículo 44. Ne kanam i peuk se libiai, bi’ia kad-er se lutueje i kun re mbú’ xi’iui, 
manakjaut i mananjù ke re juaung jambe majau lumei manajap. 

Artículo 45. Re let se ka’t re mbù manatjù’u tambaik kum lu’uei nan’ejei’ ley, 
i manatsé bi’ia kad-er se bamjei kum ba’ejei ne nguk’uix se tsjep 
constitución política de los estados unidos mexicanos, i latsé se ba’ejei’, 
peuk mala’ei laké’ re se limíi. 

Artículo 46.  Ne kanam ma tal’ú re mbú xi’iuik se kat re xi’iuik, manatsjau peuk 
manat’ei namjei ne nambaik  par manalju ng bi’ia kad-er se limíi.

Artículo 47. Re kamaik nde nda Kanam manakjajat ne ngumjam kun kanam skiñiung 
par ke latju’u lambep re xi’iuik par ke latju’u lakjé rapú se limíi kupú se 
kuan.

 

Riñjia se bad-ua bamang vii
Del desarrollo humano y social

Artículo 48. Ne kanam i peuk se libiai, bi’ia re se bamang, matambaik kun bi’ia re 
mbú xi’iui i ke bi’iat tambaik:

l. Re riñjia namajang, peuk ma natei natsjau re nambaik se majang 
pa manambep majau peuk mat’ei naljung ne nambaik re tameiñ, 
par ke lamei kiñgyiaung kad-er se batsjau kunjei mbù xi’iui kum jaik 
peuk se l’eik nal’ajaung.

ll.  Malatsjau mandai, pur ne Sistema Estatal para el Desarrollo 
Humano y Social de los Pueblos y Comunidades Indígenas, nda 
proyecto nde manákjat i manamei nda matejep ka nda ne kum’ús 
xi’iui Náhuatl, Téenek i xi’iui, ran’a map re riñkjiuik xi’iuik ke laljung 

